
 Ilangi Lya Buta:

Ilyo Yesu afwile pacapindama abikilwe munshishi. Napanuma ya nshiku 
shitatu abukile ukufuma ku bafwa nga filya Asosele libela ukutila Alino 
kubuka. Asosele ati nga cakuti twa ebako bambi kutunwa twesu ukuti 
Yeso Nimfumu kabili nokucetekela mumitima ukuti abukile ku bafwa 
pakuti atupusushe ku membu shesu elyo no kutupelo mweo wamuyayaya 
kabili nokuba nankwe mumulu. Bushe kuti mwashikatala nokumwipusha 
ukuti Amuéblele uluse elyo abe Mfumu kabili umupusushi wenu pali ino 
ine nshita? Ilangi lya buta lileimininako ifyo Lesa atumona panuma ya 
kutupususha. Tuli bana bakwa Lesa abasambwa kabili aba belelwa uluse. 

Shi endeni, tukalulushanye, efyasosa Yehoba: imembu shenu nelyo 
shaba nge fyakashika ce, kuti shabuta nge mfula yabuta; nelyo 
shakashikisha nge nsalu ishakashika ce, shikabe shabuta nga masako 
ya mpanga. Esaya 1:18; Nga tuyebelele membu shesu, wene wa 
cishinka kabili mulungami ukuti atulekelele imembu, no kutusangulula 
ku kuulungana konse. 1 Yohane 1:9

 Ilangi Lya Katapatapa:

Katapatapa ileimininako imikulile ipya ya fimuti, ifilimwa, elyo ne fyani 
fya pano isonde. Mumusango umo wine naifwe tulingile twalanga 
ukula kula mukati ka myeo yeso elyo nokuleka Shikulu Yesu Klistu abe 
Imfumu kabili umupusushi wesu. Tulingile ukulabelenga no kusambilila 
Icipingo, Ukupepa kuli Lesa, elo nokulongana capamo na bena Klistu 
banensu pa kuti tulekula mucitetekelo elyo na muku mwishiba. 

Cincilo kuipela kuli Lesa ngo wasuminishiwa, umubomfi uushingaba 
na ca kukwatilapo insoni, uulungiko kusose cebo ca Cine. 2 Timote 
2:15; Lelo kulileni mu kusenamina no kwishiba kwa kwa Shikulwifwe 
kabili Umupusushi wesu Yesu Kristu. Kuli wene kube ubukata nomba 
na ku bushiku bwa muyayaya. Amene. 2 Petro 3:18

Bonse twalitemwa ukutamba ubwangalo bwa mupila. Icintu cimo 
icipapusha kabili nokumfwisha bwino cakuti lyonse kulaba abacimfya 
elyo na ba bwelapofye. Ubwangalo nga bwafika kumpela tumfwa pintu 
yakulekelesha yalila elyo bonse tusubilo kuti kanshi  nga twaciba kulubali 
lwaba cimfishe. Munshila ishingi ubumi bwesu bwaba ngo bwangalo bwa 
mupila. Ubushiku bumo buli no kupita elyo abo bonse abali kulubali lwa 
kucimfya bali no kusekekela elyo nabo bonse aba shakacimfye bali no 
ku cula umuyayaya pa mulandu waku kana cimfya kwabo. Lelo ici cintu 
tacaba nga mangalo pantu takwaba ati bwangalonshi bwalakonkapo nagula 
ninshitanshi. Ubumi bwamuntu bwabafye bumo takwaba ubwacibili nakalya. 
Icintu cimo icawamisha pamulandu wabumi nici pantu uli nokwishiba abali 
kulubali lwakucimfya kanshi uli nokuba kuli ulo lwinelubali. Amalangi ayali 
pampila yafwilisha ukulondolola ilyashi pamulandu wafyo Lesa afwaya 
ukuti bucibusa nankwe elyo no kuti mube kulubali lwakwe.

 Ubulondoloshi:
Pakupanga iyi bola, lyali litontokanyo ya kwa kapanga ukuti iyi bola 
ile tanuka. Lelo iyi bola teti itanuke nga cakuti iyi taisushiwimo no 
mwela. Ukulingana ne cipingo, cimo cine kuli imwe na ine. Lesa 
alitupangile ukuti twingakwata umumfwano na Ena. Lelo pakuti 
twingomfwana, tufwile twaisushiwamo naifwe. Ama “kaala” yali pali 
bola yale pilibula ifyo twingasokolola ulya mumfwano, ukwisushiwa, 
ukwelelwa no kuba chonse ico Lesa elefwaya ukuti twingaba. Eli 
lyashi lya mbila nsuma lile yamba ne cipandwa ca makumbi makumbi 
pali bola…

 Ilangi Lya Makumbi Makumbi:

Lesa e umo uwa bumbile umulu elyo ne mimana, kabili ewa bumbile 
imwe na ine. Lesa afwaya ukukwata bucibusa bwa kutemwana 
nankwe. 

Ku kutendeka Lesa alengele umulu na pano isonde. Ukutendeka 1:1; 
Pantu Lesa atemenwe aba isonde ukutemwa kwa kuti apele Umwana 
wakwe uwafyalwa eka, ukuti onse uumutetekela eonaika, lelo abe no 
mweo wa muyayaya. Yohane 3:16; Muli ici e mo twaishibilo kutemwa, 
ica kuti Wene atutulile umweo wakwe; kabili ifwe tufwile ukutulila aba 
bwananyina imyeo yesu. 1 Yohane 3:16

 Ilangi Lya Golde:

Lesa alitutemwa sana kabili afwaya ukuti ukumfwana kwesu kube 
akwa muyayaya kucifulo icitwa ku Mulu. Icipingo citila mumusumba 
wa kumulu mwaba imisebo iyalopolwa na golde. Umulu nincende 
napamo icifulo umushaba amafya nangu yamo. Tamwakabe ukulila 
nakalya, ukumfwa ubukali, ukucula nangula imfwa ifi fyonse 
tamwakabe. 

Ne mpongolo ikumi na shibili ni bamargariti ikumi na babili, 
impongolo imo imo yali ni margariti umo; ne misebo ya Musumba ni 
golde uwine wine, nge cilola icalengama.Ukusokolola 21:21; Shikulu 
talafyalafya ku kufishe co alaile, filya bamo batungo kulafyalafya; 
lelo atekanya kuli imwe pa kukanafwayo muntu ukonaika, lelo onse 
ukulola ku kulapila. 2 Petro 3:9

 Ilangi Lya Fitulukila:

Lesa ni Lesa uwamushilo, naifwe tatuli Bantu bashila. Tulalufyanya, 
tulabepa, Tulakalipwa na kabili nokufikafye namukubomba kwa 
mubukali. Icipingo ciita ifi fyonse ukuti “lubembu”’ ne shi membu 
shitupatukanya ifwe na Lesa (Abena Roma 3;23; 6:23) [Utuntu tumo 
utuli pa mpila (bola) yakuminwe tuleimininako ukufitulukila elyo impila 
shimbi nashikwata iciputulwa icafita]

Pantu bonse nababembuka, kabili bapelebela ku bukata bwa kwa Lesa. 
Abena Roma 3:23; Pantu icilambu ca lubembu ni mfwa; lelo ica bupe ca kwa 
Lesa mweo wa muyayaya muli Yesu Kristu Shikulwifwe. Abena Roma 6:23  

 Ilangi Lyakashika:

Natulandapo pafyo Lesa aba uwatutemwa Ukutemwa kwakwe kwaba 
ukwapulishamo icakuti apele umwana wakwe ukuti abe icilubula capa 
membu shesu. Yes Klistu umwana wakwa Lesa, afwile pa capindama 
ukuti alimunwe ukulumunwa kuntu twalingilwe ifwe ukulimunwako. 
Ilangi lya kashika lileimininako umulopa wakwe uwasumine ulyo afwile, 
kabili utwibukisha ukuti “imisha yesus ya pa membu yalilipilwa kale.  

Pantu Lesa atemenwe aba isonde ukutemwa kwa kuti apele Umwana 
wakwe uwafyalwa eka, ukuti onse uumutetekela eonaika, lelo abe 
no mweo wa muyayaya. Yohane 3:1; Lelo Lesa asokololo kututemwa 
kwakwe kwine, pa kuti ilyo twali tucili ababembu Kristu alitufwilile. 
Abena Roma 5:8; Pantu icilambu ca lubembu ni mfwa; lelo ica bupe 
ca kwa Lesa mweo wa muyayaya muli Yesu Kristu Shikulwifwe. Abena 
Roma 6:23 

